
MEMORIA XUSTIFICATIVA DO CONVENIO DE COLABORACION ENTRE A
CONSELLERIA DO MEDIO RURAL E A ASOCIACION NACIONAL DE CRIADORES DA
RAZA RUBIA GALEGA (ACRUGA) PARA A REALIZACION DUN PROGRAMA DE
CONSOLIDACION E DIVERSIFICACION XENETICA DA RAZA RUBIA GALEGA,
COFINANCIADO CO FONDO EUROPEO AGRICOLA DE DESENVOLVEMENTO
RURAL (FEADER), NO MARCO DO PDR DE GALICIA 2014_2020.

Esta conselleria do Medio Rural ¢ o 6rgano da Administracién autonémica que ten atribuido o
exercicio das competencias en materia das accidons necesarias para a ordenacion, fomento e control
da producion gandeira, asi como na elaboracion e execucion dos programas de conservacion e
fomento dos recursos zooxenéticos autoctonos de Galicia, tal como se recolle no Decreto 149/2018,
do 5 de decembro, polo que se establece a estrutura organica da Conselleria do Medio Rural e se
modifica parcialmente o Decreto 177/2016, do 15 de decembro, polo que se fixa a estrutura orgénica

da Vicepresidencia e das consellerias da Xunta de Galicia.

No mencionado ambito material, constitie un dos obxectivos desta conselleria continuar co
programa de consolidacién e diversificacion xenética da raza Rubia Galega, co fin de controlar o
grao de consanguinidade e recuperar a stia variabilidade xenética para apuntalar os parametros

produtivos caracteristicos desta raza.

Antecedentes:

A Rubia Galega ¢ unha raza bovina autdctona de Galicia cuxo patrimonio xenético acumula unha
parte imprescindible dos recursos zooxenéticos autoctonos da nosa Comunidade Auténoma. A
importancia desta raza ben determinada pola sta longa e ampla implantacion no agro galego onde
contribiie ao sustento de moitas familias e ao desenvolvemento das zonas rurais asi como polo feito
de estar moi identificada con esta comunidade. E unha raza adaptada as condicions de producion
tradicionais e respectuosas co medio e capaz de responder as exixencias do mercado cun produto de

gran calidade.

A Asociacion Nacional de Criadores de Raza Rubia Galega (ACRUGA) ¢ a entidade reconecida

polo Ministerio de Agricultura, Alimentaciéon y Medio Ambiente para a xestion do libro xenealdxico

da raza Rubia Galega e o desenvolvemento do seu Programa de Mellora (BOE 91 de 16 de abril de
2012), e como tal figura incluida no Rexistro Xeral de Asociacions de Razas Puras e recofiecida pola
Unién Europea. Entre os seus fins destacan a promocion, expansion e seleccion do gando vacun da
Raza Rubia Galega, velando pola sua pureza asi como o establecemento dos criterios zootécnicos e

a xestion do Libro Xenealdxico, Programas de seleccion e Controles de Rendementos da raza.

A submedida 10.2 do Programa de Desenvolvemento Rural de Galicia para o periodo 2014-2020
relativa 4 conservacion de recursos xenéticos na agricultura, ten entre os seus obxectivos a
recuperacion da variabilidade xenética, e a sia potenciacion, de ser o caso, asi como implantar
mecanismos que permitan aos gandeiros acceder aos fondos xenéticos dispofiibles das razas

autdctonas.

A Conselleria do Medio Rural e ACRUGA veiien colaborando nos ultimos anos dentro do Programa
de desenvolvemento rural de Galicia a través dun proxecto conxunto para a consolidacion e
diversificacion xenética da raza. No ano 2016, encadrado na medida 10.21 do Programa de
Desenvolvemento Rural de Galicia para o periodo 2014-2020, asinouse con ACRUGA un convenio

para o periodo 2016-2019 para a realizacion do citado proxecto.
Finalidade.

Para os efectos sinalados, tense previsto formalizar con ACRUGA o instrumento convencional
arriba referido por un periodo de vixencia que abrangue dende a sua sinatura, que en ningun caso

sera anterior ao 1 de xaneiro de 2020, ata o 31 de decembro de 2022.

O convenio ten por obxecto establecer as condicidons nas que se vai a manter a colaboracion entre a
Conselleria do Medio Rural e a Asociaciéon Nacional de Criadores de Raza Rubia Galega
(ACRUGA) para a realizacion dun Programa de consolidacion e diversificacion xenética da raza

Rubia Galega.
O instrumento convencional que se pretende asinar fundaméntase no seguinte:

A pesar de estar catalogada como unha raza autdctona de fomento, a tendencia evolutiva da Rubia
Galega ¢ cara a recesion, tanto no censo poboacional como no numero de ganderias activas segundo

os datos do Ministerio de Agricultura, Pesca e Alimentacion-MAPA na aplicacion ARCA. A

presencia na poboacion dun alto grao de consanguinidade como consecuencia da excesiva presion
de seleccion sobre determinados caracteres e a escasa dispoiiibilidade de lifas xenéticas
diversificadas na poboacion, ao que hai que engadir outros factores como a escasa dispersion
xeografica da raza e a incursion e proliferacion doutras razas foraneas moi competitivas no seu
espazo xeografico, fai que persista un perigo real de perda da diversidade xenética na raza que
dimintie as posibilidades de mellora na mesma, e pode comprometer o seu futuro a medio e longo

prazo.

Por estas razons, como xa se comentou anteriormente, a Conselleria do Medio Rural iniciou no ano
2013 un programa para a consolidacion e diversificacion xenética da raza co obxectivo de manter un
suficiente grao de variabilidade xenética que permita continuar cun Programa de Mellora Xenética
eficiente. A renovacion dos compromisos adquiridos neste sentido supora unha continuidade

temporal que resulta imprescindible nas tarefas de recuperacion da raza.

A estratexia a seguir no novo convenio ¢ seguir cos traballos na busca de animais que mantendo as
caracteristicas raciais propias da Rubia Gallega aporten a variabilidade xenética citada, asi como
procurar lifias xenéticas pouco empregadas que podan contribuir a incrementar e diversificar a base
xenética da poboacion. Entre os novos obxectivos figura a obtencion de touros probados mellorantes
da raza con baixos niveis de consanguinidade, realizando valoracions individuais de machos en
centros de testaxe e avaliacions de touros sobre descendencia para determinar a sua capacidade de
transmision e a constitucion dun banco de xermoplasma como garantia de mantemento da

variabilidade xenética da raza.

As actuacions desenvolvense ao abeiro da submedida 10.2 do PDR de Galicia que ten entre un dos
seus obxectivos primordiais a recuperacion da variabilidade xenética das razas autoctonas de

Galicia, e a sua potenciacion, de ser o caso.

O desenvolvemento deste proxecto, s6 € posible coa participacion de ACRUGA, xa que os
obxectivos do presente convenio e as actuacions a desenvolver se axustan perfectamente aos fins e
obxectivos de ACRUGA, tal e como se recolle nos seus estatutos: E a entidade oficialmente
reconecida para a xestion do libro xenealoxico da raza Rubia Galega, asi como para levar a cabo o
programa de mellora e o control de rendementos. Ostenta a representacion e defensa dos intereses

dos gandeiros galegos de dita raza, e ten baixo a sua responsabilidade a promocion, defensa, mellora

e fomento da mesma, asi como o desenvolvemento das funcions que lle sexan delegadas polas

administracions publicas. Este obxectivos son compartidos coa conselleria do Medio Rural.

O procedemento ordinario de concorrencia publica na concesidon de subvencions resulta
improcedente, por canto ACRUGA resulta imprescindible para a execucion do programa. A Lei
9/2007, do 13 de xufio, de subvencions de Galicia, prevé a concesion directa de subvencions cando
se acrediten razons de interese publico, social ou econdmico. No mesmo senso exprésase o artigo
36.c do Decreto 11/2009, do 8 de xaneiro, polo que se aproba o regulamento da lei. Por outra parte,
o artigo 40.1 do mesmo decreto posibilita a concesion de subvencions directas mediante convenio,

nos casos en que se acrediten razons de interese publico, social ou econdémico.

ACRUGA cumpre cos requisitos establecidos para obter a condicion de beneficiaria, segundo o

artigo 10 da Lei 9/2007, do 13 de xufio, de subvencions de Galicia.

Polo exposto, estimase xustificada a utilizaciéon do instrumento do convenio para articular as
actuacions de referencia, quedando o devandito convenio fora do dmbito de aplicacion da Lei
9/2017, do 8 de novembro, de contratos do sector publico, pola que se traspofien ao ordenamento
xuridico espafiol as Directivas do Parlamento Europeo e do Consello 2014/23/UE y 2014/24/UE, do
26 de febreiro de 2014, con independencia de que, de acordo co previsto no artigo 4 da devandita
norma, lle sexan de aplicacion os principios desta Lei para resolver as dubidas e lagoas que puidesen

presentarse.

Para a tramitacién deste convenio, tense observado o cumprimento dos requisitos establecidos na

Lei1 40/2015, do 1 de outubro, de réxime xuridico do sector publico.

Asinado por: BALSEIROS GUINARTE, SILVESTRE

JOSE
Data e hora: 29/11/2019 19:18:10

Cargo: Director Xeral

Santiago de Compostela, 4 data da sinatura
O director xeral de Gandaria, Agricultura e Industrias Agroalimentarias

Asinado dixitalmente no lateral

